
INTRODUKSHON

Konfiabel, hustu i aksesibel: Esei nos ta sigurá bo!

Paga tinu riba otro!
- Protehá bo mes i e hendenan rondó 

di bo

Organisá yudansa huntu 
- Kiko ta nesesario aworaki? 

I ken ta hasi kiko?

Annechien Alkemade tabata konsehero médiko na ZVK na Boneiru. 
Awor e ta konsehero senior na VWS i miembro di e Tim di Krísis 
Hulanda Karibense. E ta konta tokante e trabou, na ámbos banda 
di oséano, pa tene e krísis bou di kontrol i laga kuido sigui. 

a ministerio di VWS na Den Haag e Tim di Krísis Hulanda 
Karibense ta duna sosten den e krísis di COVID-19. Gerensia 

di programa Kuido i Hóben Hulanda Karibense (ZJCN) ta responsabel 
pa e kuido relashoná ku COVID-19-pa tur e seis islanan: Boneiru, 
Sint Eustatius, Saba (BES); i Kòrsou, Aruba, Sint-Maarten (CAS). 
Kon nan ta traha huntu? I kiko nan ta logra? 

Konsulta riba tur nivel
"Nos ta konsultá diariamente ku e timnan di ZJCN riba e islanan BES. 
Ku e Sekshon di Salubridat Públiko di e Entidatnan Públiko (PG) i 
hòspitalnan riba tur e seis islanan nos ta tene konsulta semanalmente; 
mas frekuente si esei ta nesesario. Tambe riba nivel gubernamental tin 
konsulta semanalmente, òf mas frekuente. Riba e islanan BES ku e 
gezaghèbernan, riba e islanan CAS ku e ministernan di salubridat."

"Nos mester tene kuenta ku hopi diferente faktor. Pensa riba e distansi-
anan, logístika, maneho di stòk. A sera espasionan aéreo i hafnan. 
Nan ta habri solamente despues ku riba nivel di mas haltu duna pèrmit. 
Nos ta konsultá tambe ku otro ministerionan, por ehèmpel ku Defensa, 
pa transportenan pisá. Òf ku Asuntunan di Eksterior pa palabrashonnan 
ku Colombia."

Fortifikashon di kuido regional
"Colombia tambe a sera su espasio aéreo, ku eksepshon pa partonan 
prematuro. Tin tambe habitantenan di e islanan ku ainda ta bou di 
tratamentu médiko; nan tin mag di finalisá esakinan. Pero pa kuido di 
emergensia no tin kapasidat. E pais mes tin mester di su kamanan di 
Kuido Intensivo."

"Pues mester duna kuido di emergensia den region mes na e momen-
tunan akí. Pa e motibu ei nos mester a amplia e kantidat di kamanan di 
Kuido Intensivo riba e islanan karibense. E kapasidat di Kuido Intensivo 
ei no ta pa solamente enfermonan di COVID-19. Otro kuido di emergen-
sia tambe mester por kontinuá."

Bon visibel na VWS
"Desde komienso di 2020 ZJCN ta un direktorado independiente na 
VWS. Esei ta pone ku nos ta bon visibel den e ministerio. Nos por suich 
mas lihé i hiba deliberashonnan riba un nivel mas haltu. Anteriormente 
tabatin 3 kolaboradó na Den Haag pa Hulanda Karibense. Awor nan ta 9. 
Pa motibu di e krísis tin kolaboradónan di otro departamentonan tambe 
ku ta koperá. Huntu ku e kolaboradónan na Boneiru, Statia i Saba awor 
realmente tin ‘teamwork’."

N

Traha huntu pa e mihó kuido 
posibel den Reino

"Nos tarea awor ta pa proveé e seis islanan karibense ku loke nan tin 
mester: kamanan di Kuido Intensivo, aparato, remedi, artíkulonan di 
protekshon, tèstnan, personal médiko. Pero na Hulanda tambe tin 
demanda di mas na kuido. Tin tambe eskases di rekursonan. Hustamente 
na e momentunan akí e posishon mas fuerte di ZJCN ta sali di bon. E área 
karibense no ta ‘leu fo’i kas’ mas."  

Pùzel logístiko
"E ta yuda enormemente ku e pùzel logístiko ku nos mester solushoná. 
Kon nos ta logra haña e 'hospitainers' (lugánan di isolashon den kònteiner) 
kaminda nan mester ta, tambe riba un isla chikitu manera Sint Eustatius? 
Material pisá ta bia ku avionnan grandi di karga i ta sigui transportá nan 
ku barku. Material mas leve ta bai Kòrsou semanalmente ku KLM. 
For di aya ta sigui transportá nan ku kompanianan di aviashon lokal."

"Tambe maneho di stòk ta kompliká. Bo no kier tin demasiado stòk, 
komo ku tin eskases. Pero kiko ta realístiko si bo sa ku entrega por dura 
un siman? Entretantu tin material, manera tèstnan i remedi, ku ta tene 
friu na un manera spesial. E ora ei un kargashon no mester keda para 
henter un dia na un aeropuerto."

Kuido ‘normal’ tambe ta sigui
"Den kurso di aprel 2020 a logra pone e kapasidat di Kuido Intensivo pa 
tur e seis islanan basta na òrdu. Pero tin tambe e kuido ‘normal’. Sèmper 
tin kosnan ku mester sigui, manera tratamentu pa kanser i diálisis di nir. 
Pero otro tratamentunan tambe, kontratonan ku dunadónan di kuido. 
Kuido pa hóben, ku atenshon spesial pa muchanan vulnerabel. I kuido di 
durashon largu i kuido di grandinan."

"Kaba bia di nobo ta trabou ahustá na e situashon spesífiko. Esei tambe 
ta un reto. I e ta pone bo bira hopi inventivo. Tin avion ta bula? No ta 
importá di ken òf pa ken: kiko mas e por hiba, ken mas por bai kuné?" 

Kolaborashon estrecho ku e paisnan
"Pa motibu di e medidanan di emergensia CAS i BES ta kolaborá mas riba 
tereno di kuido. Ta un fortifikashon di kuido regional ku por resultá 
balioso tambe pa futuro. E krísis akí ta demostrá kiko por ora e islanan 
den Reino koperá mas ku otro."

Traha huntu pa ofrese servisio 
na midí
- Hospitainer si por, buelo di kuido

intensivo si mester

Mundu no ta sigui lora mas!
Apresiabel lesadó,

Esei ta e tempu ku nos ta bibando aden awor; nada no ta normal òf 
sigur mas! Covid-19 tin mundu den su gara i pues e islanan di Reino 
tambe. E trabounan diario di ZVK – transporte di aseguradonan pa 
dunadónan di kuido den eksterior – a paralisá kasi kompletamente; di 
8.000 traslado médiko pa aña pa 0. Tur pais den region a sera nan 
espasio aéreo, miéntras mayoria hòspital a suspendé nan kuido normal 
pa por duna covid-19 tur atenshon. 

Esaki ta nifiká ku nos komo Kuido i Hóben Hulanda Karibense, ta obligá 
di buska solushonnan pa kasonan urgente riba un tereno ku ta bira 
mas i mas limitá. Aseguradonan ku tin mester di kuido di diálisis di nir 
i kuido onkológiko tin nesesidat di kontinuidat. Hòspitalnan na Hulanda 
Karibense afortunadamente a sera un kombenio di kooperashon, ku 
nan lo asistí otro den esaki. 

Esaki ta nifiká si ku tur dia mester entregá trabou adaptá na e situashon; 
loke ta tuma hopi tempu pa motibu di tur e pèrmitnan ku mester pidi 
kada bia i ku ta karu pa motibu ku ta hasi uso di air ambulance. 
Diariamente tin konsulta pa medio di video ku e hòspitalnan, ku outo-
ridatnan insular i tin ku koordiná ku e ministerio tokante e último 
desaroyonan, kual ta tuma kasi henter mainta. 

Banda di esei nos ta regla transporte di merkansia, remedi i material 
di protekshon prosedente di Colombia i Hulanda entre e islanan. 
Ademas nos ta hasi diferente otro tipo di trabou pa EBT, manera tèst-
mentu na aeropuerto i callcenter pa hendenan den karentena. 

Tur dia ta diferente i nos mester ta semper prepará pa algu inesperá! 
E tempu akí ta importante tambe kolegialmente mirá: bo ta mira tòg ku 
hopi kolega ta hasi algu èkstra, no opstante e lokura di dia òf ku alum-
nonan na kas. Esaki apsolutamente ta lagá bo sinti bon banda di e 
insiguridat tokante kiko ta warda nos ora Covid-19 a laga nos lòs atrobe.

Angel R. Bermudez
Hefe Ofisina di Seguro di Kuido BES (ZVK)

COVID-19: ORGANISÁ 
AYUDO HUNTU KU OTRO

iba 14 di mart 2020 Boneiru a sera su espasio aéreo pa buelo 
for di Oropa. Mester a tèst i vigilá biaheronan ku tabata 

yegando ainda for di áreanan di riesgo durante 14 dia den karentena. 
Servisio di Salubridat Públiko (PG) di entidat públiko Boneiru a haña 
nan mes konfrontá ku un reto grandi i tabatin mester di sosten.

A sigui un dia di konsulta intensivo entre e ministerio di Salubridat, 
Bienestar i Deporte (VWS), gerensia di e programa Kuido i Hóben 
Hulanda Karibense (ZJCN) i e Tim di Maneho Insular (EBT). Fundashon 
Mariadal a proponé pa traha huntu i laga koordinashon den man di e 
Ofisina di Seguro di Kuido (ZVK). Esei tabata inisio di tres siman suma-
mente okupá na Ofisina di ZVK. 

TIM VIGILANSIA CORONA 
Mas rápido posibel tabatin mester di un tim pa tèst i vigilá kla pará pa 
pasaheronan for di áreanan di riesgo. Djadumingu mainta 15 di mart 
Edilse Goeloe, Lider di e Tim ‘Beleid en Accountmanagement’ di ZVK, 
tabatin un sala yená ku boluntario. Botikario-, enfermero- kolabo-
radó- di operadónan di tour i hopi mas a mèldu nan mes. Tambe 5 
kolaboradó di ZVK a yuda duna un man banda di nan trabou normal. 
Asina un tim di 15 persona por a kuminsá kasi mesora ku e trabounan.  

Shete dia pa siman
A drecha un sala den e Ofisina di ZVK komo 'call center'. For di 15 di 
mart e tim tabata kla pará na yegada di kada buelo pa hasi tèst na 
aeropuerto. Tur dia, shete dia pa siman, tabata yama e personanan 
ku tabata den karentena boluntario. Tur miembro di e tim mester a 
firma un deklarashon di konfidensialidat, relashoná ku protekshon 
di privasidat i datonan médiko. Pa e vigilansia a traha un senario di 
yamada: kon ta aserka un persona telefónikamente, kua pregunta bo 
ta hasi, riba kiko bo mester paga tinu? Kon e personanan ta sinti nan 
mes, kiko nan tin mester, tin keho? Ora di problema i te asta kehonan 
dudoso, tabata yama e personanan dos bia riba un dia.

R Yama diariamente
Tur dia tabata tene seshon di 
konsulta i konseho despues di e 
seshonnan di yamada. Kiko nos 
ta hasi ku keho, kon bo ta anda 
ku reakshonnan rabiá, kon nos ta 
solushoná problemanan ku por 
ehèmpel numbernan di telefòn 
robes òf personanan ku tòg ta sali 
pafó? Kada boluntario semper 
tabata yama e mes personanan 
den karentena. Asina por a krea   

                                                                         konfiansa i por a evitá mas tantu 
posibel malkomprondementu. Algun bia a krese un relashon real. 
Esei por a saka afó di reakshonnan leuk - "nos ta haña falta di bo yama-
danan!" – gradisimentu i te asta flor ora karentena tabata tras di lomba.

Traspaso pa Salubridat Públiko
E Corona Monitoring Team, a tèst di 15 di mart te 6 di aprel alrededor di 
400 biahero ku a drenta i a bèl nan diariamente durante nan karentena. 
Despues di esei e fluho di biaheronan yegando for di áreanan di riesgo 
a baha drástikamente. Dia 6 di aprel a traspasá tèstmentu i vigilansia 
pa Salubridat Públiko. 

For di e dia ei e Tim di Maneho Insular (EBT) a tuma e desishon a base 
di interes general pa pone tur biahero ku drenta Boneiru den karentena 
obligatorio. Pa e motibu akí Servisio di Salubridat Públiko a forma un 
grupo di trabou spesial ku ta sòru pa e sitio, logístika, vigilansia i guia i 
sosten.

ZVK ta kontentu ku e boluntario- i kolaboradónan di ZVK, fleksibel, 
motivá i atento, ku a duna sosten na Servisio di Salubridat Públiko den 
un periodo difísil. 

Ofisina di ZVK na Kralendijk a bira tambe un 'hub' pa e ekiponan ku ta 
trese ku avion for di Hulanda: aparato, ekipo pa artíkulonan pa protek-
shon personal i remedi. No solamente pa e islanan BES, pero tambe 
pa Sint-Maarten, Aruba i Kòrsou. Corona Monitoring Team tabatin su 
mannan yen ku kontrol di e ekiponan ku tabata yega i trahamentu di 
pakete pa sigui distribuí nan.

Ta trata di material ku por ser transportá ku avion di pasahero, 
por lo pronto ku KLM pa Kòrsou i for di einan ku buelonan lokal pa 
Sint Maarten, Aruba i Boneiru. Boneiru ta sòru pa entrega na 
Sint Eustatius i Saba.  

Lugánan di Kuido Intensivo
Pa material mas pisá manera aparatonan di respirashon, kamanan di 
Kuido Intensivo i e asina yamá 'hospitainers' (un lugá di Kuido Intensivo 
den un kònteiner speshal) ta hasi uso di avion di karga. Danki na tres 
kargamentu den luna di aprel ku awor tin 42 lugá di Kuido Intensivo 
adishonal riba e islanan: 6 na Boneiru, 12 na Kòrsou, 12 na Aruba i 12 
na Sint Maarten (6 den hòspital, 6 den un hospitainer). 

ORGANISÁ HUNTU: 
DELIBERÁ HUNTU
Konsulta di krísis i petishonnan pa yudansa
E tim na Den Haag, RIVM, e timnan di ZJCN na Hulanda Karibense, i e 
hòspitalnan riba tur e seis islanan diariamente ta tene konsulta di krísis. 
Semanalmente ta diskutí riba petishonnan pa ayudo ku ta drenta di 
parti di e hòspitalnan: e nesesidat na personal médiko, aparatonan di 
respirashon pa lugánan di Kuido Intensivo, remedi i ekiponan pa 
protekshon personal.

Bo kier lesa mas tokante e tim na Den Haag? Wak e entrevista riba página 3!

BAIMENTU AFÓ PA TRATA-
MENTU MÉDIKO: HASI HUNTU 
LOKE MESTER 
Tratamentunan agudo
Medio mart 2020 Aruba, Kòrsou, Sint Maarten i Colombia a sera nan 
espasio aéreo pa transporte di pasahero for di Hulanda Karibense. 
Pa e motibu ei mester a suspendé e asina yamá trasladonan médiko 
‘elektivo’ (pa tipo di tratamentunan ku no ta un menasa pa bida). 
Pa kasonan di emergensia médiko agudo si tin posibilidat di traslado 
pa Aruba, Kòrsou i Sint Maarten. Al respekto a kalifiká onkologia i 
tratamentunan di diálisis komo tratamentunan agudo.

Repatriashon
Por a kuminsá ku repatriashon di aseguradonan ku a bai afó pa trata-
mentu médiko entrante e di tres siman di mart. Despues di konsulta 
ku ministerio di VWS i OLB e sekshon di Servisio di ZVK por a regla 
buelonan di charter. Nan a haña pèrmit speshal pa bula di Colombia 
pa Boneiru. 
 
Salubridat Públiko, konforme protokòl, ta tèst aseguradonan i nan 
kompaño ku regresá i ta pone nan den karentena. Aseguradonan di 
Sint Eustatius i Saba ta sigui bula for di e aeropuerto direktamente pa 
e isla unda nan ta biba.

'HUB' PA AYUDO

Edilse Goeloe 

Huntu suministrá 
trabou na midí

Bo ta preokupá pa seguridat di mucha? 
Yama Jeugdzorg en Gezinsvoogdij: Bonaire 715 7201 | Statia 318 3104/05 | Saba 416 3718/19

Pa notifikashon agudo di violensia doméstiko, 
abusu di mucha Òf otro situashon di emergensia Yama 911 (semper alkansabel)

Trahando huntu pa siguridat kontinuo di kada mucha!

Laba man!
Laba bo man bon i ku frekuensia!

30 sekònde ku awa i habon.

Konta kuenta
Konta otro kuenta den veranda 

of den kura di kas.

Kushina huntu
Traha repa di pampuna huntu 

ku bo Famia.

Bai laman huntu
Hasi weganan na laman. 

Ki sorto di bestia ta biba den laman?

No pleita
Konta te ku 10 ora bo ta rabia i 

duna otro un brasa.

Mantené 1, 5 meter di 
distansia!

Keda for di bisendario de hendenan 
mayor di edat.

1

4

2

5

3

6

Pinta esaki i kolegá 
riba frishidèr

Bonaire: Kaya Prinses Marie 7 Kralendijk | Sint Eustatius: Fort Oranjestraat 12 Oranjestad | Saba: Gladiolastraat 1 The Bottom | info.jgcn@jeugdzorgcn.com

Protehá bo mes i 
personanan rondo di bo

Huntu kontra corona

Krísis di Corona na Islariba 

edio mart 2020 e último buelo regular a sali di Hulanda 
pa St. Maarten. Despues a sera e espasio aéreo. 

A resultá ku nèt na bordo di e buelo ei tabatin dos pasahero in-
fektá ku COVID-19. Na Saba no muchu mas despues for di skina 
inesperá un infekshon a surgi. Entretantu e kantidat di infekshon 
na Sint Maarten a oumentá. Mester a bin un solushon. I esei a 
yega – ku barku.

Guzelien Hermans ta lider di tim Islariba den e tim di ZJCN na 
Den Haag. El a yega Sint Eustatius medio febrüari i lo a regresá 
medio aprel. Por lo pronto e tin su mannan yen na Statia. Un relato.

E promé infekshonnan
Na Saba medio aprel 2020 a interná un persona den hòspital. 
E kehonan no tabata parse infekshon di COVID-19 ètòl. E persona 
no a biaha tampoko. Pero for di e tèstnan a resultá ku tabata trata 
realmente di COVID-19. Un kompañero di kas tambe a tèst positivo. 
A interná e pashènt na Sint Maarten. A pone e kompañero di kas 
den karentena. Tambe a pone tur persona ku tabatin kontakto ku e 
personanan akí, te asta e staf médiko, den karentena.

E dos pasaheronan ku na mart a biaha pa St. Eustatius, mesora a 
bai den karentena di nan mes. Pa e motibu ei ta parse ku esakinan 
ta e úniko dos infekshonnan na St. Eustatius. Pero ora e kantidat 
di infekshon na Sint Maarten a oumentá, e preokupashonnan 
tambe a oumentá.

Meskos ku na hopi parti di mundu, Statia no tabata prepará pa un 
pandemia. Tin un sentro di salubridat chikitu, sin kamber di isola-
shon. Tampoko no por konstruí un kamber di isolashon asina asina: 
bo tin mester di material i konosementu tékniko. 

Hospitainer si por, Buelo di Kuido Intensivo 
si ta nesesario
Pa e motibu ei a disidí pa trese un asina yamá ‘hospitainer` Statia. 
Literalmente: un hospital den un kònteiner. E tin 6 kamber di isola-
shon, unda por suministrá oksígeno. Asina por akohé pashèntnan 
di Covid-19 sin ku ta trese otro pashèntnan den peliger. 

Si salú di pashèntnan bai atras, mester hiba nan e unidatnan di Kuido 
Intensivo (IC-units). Pa pashèntnan di Saba i Statia tin e unidatnan 
akí disponibel na Sint Maarten i Boneiru. Pa transporte tin un 

helikòpter 24/7 na Sint Maarten i un air ambulance 
pa bai Boneiru.

Transporte spesial, 
trabou spesial
A transportá e ‘hospitainer’ ku buelo speshal 
di karga di Hulanda pa Sint Maarten i despues ku 
boto pa Statia. Djis pegá ku e sentro di salubridat 
a drecha un tereno pa pone e hospitainer. Un tim 
spesial a sòru pa instalashon i reklutashon di 
personal médiko adishonal. 
Medio mei 2020 e hospitainer 
tabata kla pa uso.

M

PA TUMA KONTAKTO
www.zvkcn.nl
info@zorgverzekeringskantoor.nl
0800 1888 (gratis voor Bonaire!)

ZVK Bonaire
Kaya Grandi 91
Kralendijk, Bonaire
+599 715 8899

ZVK Sint Eustatius
Mazinga Building
Oranjestad, Sint Eustatius
+599 318 3379 / +599 318 3381 / +599 318 3375

ZVK Saba
Clement Sorton Street
The Bottom, Saba
+599 416 35

Kolofon
Sigur! Ta un publikashon di Ofisina di Seguro di Kuido BES (ZVK). Uso di teksto òf imágen ta 
posibel solamente ku pèrmit di ZVK i ku menshon di ZVK komo fuente. Redakshon: ZVK BES, 
Kralendijk | Fotografia: ZVK | Teksto, redakshon, diseño: Art Copy Team, Arnhem |
Imprenta: FXDC, Bonaire

u mahestat Rei a hasi un bishitá di trabou riba 
djabièrnè atardi 3 di aprel na e Ministerio di 

Salubridat Públiko, Bienestar i Deporte (VWS) na 
Den Haag pa motibu di e ròl den e kordinashon di 
krísis pa motibu di e coronavirus (COVID-19). 

Su mahestat Rei a hasi un bishitá di trabou riba 
djabièrnè atardi 3 di aprel na e Ministerio di Salubridat 
Públiko, Bienestar i Deporte (VWS) na Den Haag pa 
motibu di e ròl den e kordinashon di krísis pa motibu 
di e coronavirus (COVID-19). 

Su mahestat Rei a tuma parti den e konferensia di 
video diario entre e tim di krísis di VWS Hulanda 
Karibense i e timnan na Boneiru i Sint Eustatius. 
E direktorado di programa Kuido i Hubentut Hulanda 
Karibense (ZJCN) ta responsabel pa e maneho, e 
organisashon i e ehekushon di kuido na Boneiru, 
Saba i Sint Eustatius. E direktorado ta duna sosten 
tambe na e paisnan Aruba, Kòrsou i Sint Maarten 
den nan aserkamentu di e krísis di corona.  

Rei ta bishitá Ministerio di Salubridat Públiko, 
Bienestar i Deporte pa kordinashon di krísis di corona

Konfiabel, hustu i aksesibel: Esei nos ta sigurá bo!

S

huntu kontra corona
Protehá bo mes i esnan rondó di bo

Den Haag

Kralendijk

Pa medio di yamadanan di telefòn i posiblemente bishitanan di trabou Rei 
Willem Alexander i Reina Máxima ta tene nan mes informá tokante e konsekuen-
sianan di e brote di corona i ta deklará nan sosten i apresio pa e esfuersonan di 
tantu hende den e kombatimentu di e pandemia.


